
ᑲᑎᒪᔨᐅᖃᑕᐅᔪᑦ   ᐋᓐᑐᓂ ᕉᔅ   ᑲᑎᒪᑎᑦᑎᔨ 

    ᒍᕌᒻ ᓛᒃ    ᑲᑎᒪᑎᑦᑎᔨᐅᑉ ᑐᒡᓕᐊ  

    ᔨᒥ ᐋᑲᕙᒃ   ᑲᑎᒪᔨ 

ᕌᐱᓐ ᓯᖕᒃᓕᐊ   ᑲᑎᒪᔨ 

ᓈᑎᐊ ᓯᑰᓐ   ᑲᑎᒪᔨ 

 

 

 

ᐃᑲᔪᖅᑐᖅᑎᑦ 

    ᓘᕆ−ᐋᓐ ᐅᐊᐃᑦ   ᑐᑭᒧᐊᒃᑎᑦᑎᔨᒻᒪᕆᒃ 

    ᕌᔾ ᕆᑦᓈᓇᓐᑖᓐ    ᖃᐅᔨᒃᑲᐃᔨ 

ᑎᑎᕋᖅᓯᒪᓂᖏᑦ ᓇᐃᒡᓕᒋᐊᖅᓯᒪᔪᑦ 

 

 

   

CGS  ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᓄᓇᕗᑦ ᒐᕙᒪᖓ 

 

CBC  ᓰᐲᓰ ᓈᓚᐅᑎᓕᕆᔨᒃᑯᑦ  

 

GN  ᓄᓇᕗᑦ ᒐᕙᒪᖓ 

 

GRA  ᐊᑭᒋᖁᔭᐅᔪᓄᑦ ᑐᒃᓯᕋᐅᑦ 

 

FSR  ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎ  

 

PPD  ᐅᖅᓱᐊᓗᓕᕆᔨᒃᑯᑦ, ᓄᓇᕗᑦ ᒐᕙᒪᖓ  

 

QEC  ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

 

URRC  ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ  

4.0 ᐱᓇᔫᑦ ᐃᓱᒪᒋᔭᐅᓂᖓ   

5.0 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐊᑐᓕᖁᔭᖏᑦ  

1.0 ᐱᓇᔫᑦ  

 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ (QEC), ᑎᒃᑯᐊᖅᑕᐅᓯᒪᓪᓗᑎᒃ ᐆᒻᒪᖅᑯᓯᕆᔨᐅᕗᑦ, ᒪᓕᒋᐊᖃᖅᖢᑎᒃ 

ᑎᑎᕋᖅᓯᒪᓂᓕᒃ 12. (1)−ᒥ ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐱᖁᔭᕐᒧᑦ (ᐱᖁᔭᖅ), ᐊᖏᖅᑕᐅᕙᒡᓗᑎᒃ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖓᑦᑕ ᒥᓂᔅᑕᖓᓐᓄᑦ (ᒥᓂᔅᑕ), ᓴᖅᑭᑦᑎᒋᐊᓚᐅᙱᓐᓂᖏᓐᓂᒃ 

ᐊᑭᖃᓕᖅᑎᑕᐅᒋᐊᓚᐅᙱᓐᓂᖓᓂ ᐅᕝᕙᓘᓐᓃᑦ ᐊᑭᓕᒃᑲᓐᓂᕆᐊᓕᖕᓂᒃ. ᒥᓂᔅᑕ ᐃᒪᐃᓕᐅᕆᐊᖃᖅᑐᖅ ᒪᓕᒡᓗᓂ 

ᑎᑎᕋᖅᓯᒪᓂᓕᖕᒥ 12. (2) ᐱᖁᔭᕐᒥ, ᑐᓴᖅᑎᑕᐅᔪᒪᓗᓂ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᓄᑦ (URRC) 

ᐆᒻᒪᖅᑯᑎᓄᑦ ᑐᒃᓯᕋᐅᑎᒃᑯᑦ ᓴᖅᑭᑕᐅᔾᔪᑎᒃᓴᒥᒃ ᐊᑭᖃᓕᖅᑎᑕᐅᓗᓂ ᐅᕝᕙᓘᓐᓃᑦ ᐊᑭᓕᒃᑲᓐᓂᕆᐊᓕᖕᒥᑦ.  

 

ᑎᑎᖅᑲᑎᒍᑦ ᐅᓪᓗᓕᖅᓯᒪᔪᖅ ᐅᑐᐱᕆ 7, 2016−ᒥ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ ᐱᓇᔪᓚᐅᖅᐳᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ ᒥᓂᔅᑖᓄᑦ, ᐊᖏᖅᑕᐅᔭᕆᐊᖃᖅᖢᓂ ᐅᖅᓱᐊᓗᖕᒧᑦ ᐊᑭᖓᓄᑦ ᓱᕐᕋᔾᔭᐃᒃᑯᑎᑦ (FSR) 

ᐅᑎᖅᑎᑕᐅᓗᓂ 5.26 cents ᑕᒪᐃᓐᓄᑦ kWh−ᓄᑦ, ᐅᑐᐱᕆ 1, 2016−ᒥ ᒫᔾᔨ 31, 2017−ᒧᑦ. ᑎᑎᖅᑲᑎᒍᑦ 

ᐅᓪᓗᓕᖅᓯᒪᓪᓗᓂ ᐅᑐᐱᕆ 7, 2016−ᒥ, ᒥᓂᔅᑕ ᑐᒃᓯᕋᓚᐅᖅᐳᖅ ᑐᓴᖅᑎᑕᐅᔪᒪᓪᓗᓂ ᐆᒻᒪᖅᑯᑏᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᓐᓄᑦ ᐱᔾᔪᑎᒋᓪᓗᒍ ᐱᓇᔫᑕᐅᔪᖅ.  

 

 

2.0 ᐱᓕᕆᐊᖑᓯᒪᔪᑦ 

ᒫᓐᓇᐅᔪᖅ ᐊᑭᒋᔭᐅᔪᑦ ᐊᖏᖅᑕᐅᓚᐅᖅᓯᒪᕗᖅ ᐱᒋᐊᖅᖢᑎᒃ ᒪᐃ 1, 2014, ᒪᓕᒃᖢᒍᑦ ᒥᓂᔅᑕᐅᑉ ᐊᑐᖁᔭᖓ 

ᐅᓪᓗᓕᖅᓯᒪᔪᖅ ᒪᐃ 30, 2014−ᒥᒃ, ᐃᓚᒋᔭᐅᖃᑕᐅᓪᓗᓂ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᑕ 2014/15−ᒧᑦ 

ᓯᕗᓪᓕᖅ ᐊᑭᒋᖁᔭᐅᔪᓄᑦ ᑐᒃᓯᕋᐅᑎᒧᑦ (GRA). ᐅᖁᒪᐃᓐᓂᖓᒍᑦ ᐅᖅᓱᐊᓘᑉ ᐊᑭᒋᔭᐅᓂᐊᕋᓱᒋᔭᐅᓂᖓᑦ $1.10 

ᐊᑕᐅᓯᖅ ᓖᑕ (ᐅᖁᒪᐃᓐᓂᖓᒍᑦ ᑕᒪᐃᓐᓄ ᓄᓇᓕᓕᒫᓄᑦ) ᐊᑭᒋᔭᖓᓄᐊᖅᑕᐅᓪᓗᓂᑦ ᑎᓯᐱᕆ 30, 2014 

ᑐᓴᐅᒪᔾᔪᑕᐅᔫᑉ ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᑦᑎᕋᖅᑎᒃᑯᑦ (CGS) ᐅᖅᓲᑉ ᐊᑭᖏᓐᓂ ᐊᓯᔾᔩᓂᕋᖅᑕᐅᔪᒧᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ. 

 

ᒫᓐᓇᐅᔪᖅ ᑐᒃᓯᕋᐅᑕᐅᔪᖅ FSR-ᒧᑦ ᐅᑎᖅᑎᑦᑎᕕᐅᔪᒪᓪᓗᑎᒃ 5.26 cents ᑕᒪᐃᓐᓄᑦ kWh−ᒧᑦ ᐊᑐᕐᓂᐊᖅᖢᓂ 

ᐅᑐᐱᕆ 1, 2016−ᒥᑦ ᒫᔾᔨ 31, 2017−ᒧᑦ. ᐅᖅᓱᐊᓘᑉ ᐊᑭᖓᓄᑦ ᖃᔅᓯᑐᖅᑎᑕᐅᓂᖓᓄᑦ ᑎᑎᕋᖅᑕᐅᔪᖅ 

ᐃᓚᒋᔭᐅᓪᓗᓂ ᐱᓇᔫᑎᒋᔭᐅᔪᒧᑦ ᖃᓄᖅ ᐊᔾᔨᒌᖕᓂᖏᓐᓄᑦ ᐱᔾᔪᑎᖃᖅᐳᖅ GRA−ᒧᑦ ᓯᕗᓂᒃᓴᒥ ᐅᖅᓱᐊᓘᑉ 

ᐊᑭᒋᓇᔭᖅᑕᖓᓄᑦ $1.10−ᒧᑦ ᑕᒪᐃᓐᓄᑦ ᓖᑕᒧᑦ ᐊᑭᓪᓚᑦᑖᕆᔭᖓᓄᑦ ᐅᓪᓗᒥᒧᑦ ᑎᑭᖦᖢᒍ ᐊᑭᒋᓛᕋᓱᒋᔭᐅᔪᒧᓪᓗ 

ᐅᖅᓱᐊᓘᑉ ᐊᑭᖏᓐᓄᑦ, ᐅᑐᐱᕆ 1, 2016−ᒥᑦ ᒫᔾᔨ 31, 2017−ᒧᑦ. ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖ 

ᑐᒃᓯᕋᖅᓯᒪᔪᑦ ᐅᑎᖅᑎᑕᐅᖁᔨᓪᓗᑎᒃ ᐊᔾᔨᒋᙱᑕᖏᓐᓂᒃ ᐅᖅᓱᐊᓘᑉ ᐊᑭᖓᓄᑦ ᑲᑎᖅᓱᖅᑕᐅᓯᒪᔪᓄᑦ ᐊᑭᖏᓐᓄᑦ 

ᖃᔅᓯᑐᓛᕋᓱᒋᔭᐅᔪᒧᑦ ᑐᙵᕕᖃᖅᖢᑎᒃ ᐅᖅᓱᐊᓘᑉ ᐊᑭᓪᓚᑦᑖᖓᓄᑦ, ᐊᑭᓕᖅᓱᐃᔨᓄᑦ FSR−ᒧᑦ ᐅᑎᖅᑎᕝᕕᐅᓂᕐᒧᑦ. 

FSR ᐅᑎᖅᑎᑕᐅᔪᒃᓴᖅ 5.26 cents ᑕᒪᐃᓐᓄᑦ kWh ᐃᓇᖐᔾᔪᑕᐅᕗᖅ FSR−ᒧᑦ ᐅᑎᖅᑎᑕᐅᔪᒃᓴᒧᑦ  3.07 cents 

ᑕᒪᐃᓐᓄᑦ kWh ᐊᑐᓚᐅᖅᑐᒧᑦ ᐊᐃᕐᕆᓕ 1−ᒥ, 2016 ᓯᑎᐱᕆ 30−ᒧᑦ, 2016. 

 

ᐱᓇᔫᑎᒋᔭᒥᓂ, ᑖᓐᓇ ᑯᐊᐳᕇᓴᒋᔭᐅᔪᑦ ᐊᖏᖅᑕᐅᔪᒪᓚᐅᖅᐳᑦ 5.25 cents ᑕᒪᐃᓐᓄᑦ kWh−ᒧᑦ FSR−ᒧᑦ 

ᐅᑎᖅᑎᑦᑎᕝᕕᐅᓂᕐᒧᑦ ᐊᑐᖅᑕᐅᓇᔭᖅᑐᒧᑦ ᒫᓐᓇᐅᓚᐅᑲᒃᑐᒃᑯᑦ ᐅᑎᖅᑎᑕᒃᓴᐅᑎᑕᐅᓗᓂᓗ, ᑕᒪᓐᓇ ᐊᑐᓕᕈᒫᖅᖢᓂ  

ᐅᑐᐱᕆ 1, 2016−ᒥ.  

 

URRC−ᑯᑦ ᑲᑎᓚᐅᖅᐳᑦ ᐅᖃᐅᓯᖃᖅᖢᑎᒃ ᐱᓇᔫᑎᒥᒃ ᐊᒻᒪ, ᑎᑎᖅᑲᑎᒍᑦ ᐅᓪᓗᓕᖅᓯᒪᔪᖅ ᐅᑐᐱᕆ 7, 2016−ᒥᒃ 

ᐊᖏᖅᓯᖁᔨᓚᐅᖅᐳᑦ ᐊᑐᖅᑕᐅᓚᐅᑲᖕᓂᐊᖅᑐᒥᒃ FSR−ᒧᑦ ᐅᑎᖅᑎᑦᑎᕝᕕᐅᓂᕐᒧᑦ ᐊᑐᖅᑕᐅᓇᔭᖅᑐᒥᒃ 5.26 cents 

ᑕᒪᐃᓐᓄᑦ kWh−ᒧᑦ ᐅᑐᐱᕆ 1, 2016−ᒥᑦ ᒫᔾᔨ 31, 2017−ᒧᑦ, ᑕᒪᓐᓇ ᑐᙵᕕᖃᖅᑎᑕᐅᓪᓗᓂ 

ᓯᕗᓪᓕᖅᐹᖅᓯᐅᑎᒥᒃ ᖃᐅᔨᓴᕐᓂᕆᔭᐅᔪᒥᒃ ᐱᓇᔫᑎᒋᔭᐅᔪᒥᒃ ᐅᑕᖅᑭᓂᕐᒥᓂᒡᓗ ᐊᑕᖏᑦᑎᐊᕐᓗᓂ URRC−ᑯᓐᓄᑦ 

ᕿᒥᕐᕈᔭᐅᓇᔭᕐᓂᖓᓄᑦ ᑖᓐᓇ ᐱᓇᔫᑎᒋᔭᐅᔪᖅ. URRC−ᑯᑦ ᖃᐅᔨᒪᓕᓚᐅᖅᑐᑦ ᐊᑐᓕᖅᑎᑕᐅᓂᖓ FSR−ᒧᑦ 

ᐅᑎᖅᑎᑦᑎᕝᕕᐅᓂᕐᒧᑦ ᐊᑐᖅᑕᐅᓇᔭᖅᑐᖅ ᐱᐅᓛᒃᑰᖅᑎᑕᐅᓚᐅᖅᐳᖅ ᑭᒃᑯᑐᐃᓐᓇᓄᑦ ᒪᓕᒃᖢᓂᓗ 

ᑲᔪᓯᑎᑦᑎᓇᔭᕐᓂᕐᒥᒃ ᖃᔅᓯᐅᓂᖓᑕ ᐊᑕᐅᓰᓐᓇᒃᑰᖅᑎᑕᐅᓇᔭᕐᓂᖓᓂᒃ ᑕᒪᐃᓐᓄᑦ ᐊᑐᖅᑎᐅᕙᒃᑐᓄᑦ.  

 

ᑕᐃᒪᐃᓕᐅᖁᔭᐅᓂᕐᒥᓄᑦ URRC−ᑯᓐᓂᑦ ᖁᓛᓃᑦᑐᑐᑦ, ᒥᓂᔅᑕᕆᔭᐅᔪᖅ URRC−ᑯᓐᓄᑦ ᐊᖏᖅᓯᓚᐅᖅᐳᖅ FSR−ᒧᑦ 

ᐅᑎᖅᑎᑦᑎᕝᕕᐅᓂᕐᒧᑦ ᐊᑐᖅᑕᐅᓇᔭᖅᑐᒥᒃ 5.26 cents ᑕᒪᐃᓐᓄᑦ kWh−ᒧᑦ ᑕᒪᓐᓇ ᐊᑐᓕᕈᒫᖅᖢᓂ ᐅᑐᐱᕆ 1, 

2016−ᒥ ᐊᑐᖅᑕᐅᓚᐅᑲᒡᓗᓂ ᐅᑎᖅᑎᑕᒃᓴᐅᔪᑎᒍᑦ ᒪᓕᒃᑕᐅᓗᓂ ᑎᑎᕋᖅᓯᒪᓂᖓᓂᒃ 12.1(1)−ᒥ URRC−ᑯᑦ 

ᐱᖁᔭᕐᒥ ᑖᓐᓇᓗ ᐃᒪᓐᓇ ᐅᖃᖅᓯᒪᓪᓗᓂ: “ᐅᖃᐅᔾᔪᖅᑕᐅᓂᕐᒥᒃ ᕿᒥᕐᕈᔨᓂᑦ ᑲᑎᒪᔨᓂᑦ ᐱᔪᒪᔪᖃᖅᐸᑦ 

ᑎᑎᕋᖅᓯᒪᒃᑲᓐᓂᖅᑑᑉ 12(2)−ᒥ, ᑖᒃᑯᐊ ᕿᒥᕐᕈᔩᑦ ᑲᑎᒪᔨᖏᑦ ᐊᑐᓕᖁᔨᑐᐃᓐᓇᕆᐊᖃᖅᐳᑦ ᐊᑐᖅᑕᐅᓚᐅᑲᒐᔭᖅᑐᒥᒃ 

ᖃᔅᓯᐅᓂᖓᓂᒃ ᐊᑭᓕᖅᑕᐅᔭᕆᐊᓕᖕᒥᒡᓘᓐᓃᑦ ᑭᓯᐊᓂ ᖃᓄᐃᓕᐅᖁᔭᐅᓂᕐᒥᒃ ᑐᓂᓯᔪᖃᖅᐸᑦ ᑎᑎᕋᖅᓯᒪᓂᖓ 16 

ᒪᓕᒡᓗᒍ, ᒥᓂᔅᑕ ᕿᒥᕐᕈᔩᑦ ᑲᑎᒪᔨᖏᓐᓄᑦ ᐊᔪᙱᑎᑦᑎᑐᐃᓐᓇᕆᐊᖃᖅᐳᖅ ᑎᓕᔭᐅᓯᒪᔪᒥᒃ ᐱᑖᕐᕕᐅᕙᒃᑐᒥᒃ 

ᐊᑐᓕᖁᓗᒋᑦ ᐊᑐᖅᑕᐅᖁᔭᐅᓯᒪᔪᒥᒃ ᐊᑐᓚᐅᑲᖕᓂᐊᖅᑐᒥᒃ ᖃᔅᓯᐅᓂᖓᓂᒃ ᐊᑭᓕᕆᐊᓕᖕᒥᒡᓘᓐᓃᑦ.”  

3.0 ᐱᓕᕆᔾᔪᓯᖅ 

 

ᑎᑎᕋᖅᓯᒪᓂᖓ 13. (1.1) ᐱᑯᔭᕐᒥ ᐃᒪᐃᑎᑦᑎᔪᓐᓇᖅᐳᖅ:  

ᐃᒪᐃᑉᐸᑦ, ᕿᒥᕐᕈᔩᑦ ᑲᑎᒪᔨᖏᑦ ᐃᓱᒪᒋᔭᖃᖅᐸᑕ, ᐱᓇᔪᒍᑎᒋᔭᐅᔪᖅ ᐊᑐᖅᑕᐅᖁᔭᐅᓇᔭᖅᑐᒧᑦ 

ᖃᔅᓯᐅᓂᕆᓇᔭᖅᑕᖓᓄᑦ ᐊᑭᓕᕆᐊᓕᖕᒧᓪᓘᓐᓃᑦ ᒥᑭᓪᓗᓂ ᐱᓇᔫᑕᐅᒃᐸᑦ, ᑖᒃᑯᐊ ᑲᑎᒪᔩᑦ 

ᐅᖃᖃᑦᑕᕐᓂᐊᖅᐳᑦ ᒥᓂᔅᑕᒧᑦ 90 ᐅᓪᓗᐃᑦ ᐃᓗᐊᓂ ᐱᓚᐅᕐᓗᑎᒃ ᒥᓂᔅᑕᐅᑉ ᐱᔪᒪᓂᕆᔭᖓᓂᒃ 

ᐅᖃᐅᔾᔪᖅᑕᐅᓂᕐᒥᒃ ᑎᑎᕋᖅᓯᒪᓂᖓᑕ 12(2) ᒪᓕᒡᓗᒍ.  

 

ᕿᒥᕐᕈᓚᐅᖅᖢᑎᒃ QEC-ᒃᑯᑦ ᐱᓇᔫᑎᒋᔭᖓᓂᒃ, URRC−ᑯᑦ ᐋᖅᑭᒃᓯᓚᐅᖅᐳᑦ ᑖᓐᓇ FSR−ᒧᑦ ᐱᓇᔫᑎᒋᔭᐅᔪᖅ 

ᐱᕐᔪᐊᖑᙱᖦᖢᓂ ᐱᓇᔫᑎᒋᔭᐅᓂᖓᓂᒃ.  

 

URRC−ᑯᑦ ᑕᑯᔭᐅᔪᒃᓴᙳᖅᑎᑦᑎᓚᐅᖅᐳᑦ ᑖᔅᓱᒥᖓ ᐱᓇᔫᑎᒥᒃ ᑎᑎᖅᕋᖅᓯᒪᓕᖅᑎᖦᖢᒍ ᐅᑯᓇᓂ, Nunavut 

News/North, Nunatsiaq News ᐊᒻᒪᓗ Nunatsiaq ᖃᕆᑕᐅᔭᒃᑰᖓᔪᒥ ᐅᑐᐱᕆᐅᑎᓪᓗᒍ 2016−ᒥ. ᐊᒻᒪᑦᑕᐅᖅ 

ᓰᐲᓰ−ᑯᑦ ᐃᓄᖕᓄᑦ ᑐᓴᒐᒃᓴᐅᖃᑦᑕᓚᐅᕆᕗᖅ ᐅᑐᐱᕆ 2016−ᒥ.  

 

ᑕᒪᑐᒧᖓ ᐃᓱᒪᒋᔭᓖᑦ ᐱᓕᕆᖃᑎᒌᑦ ᐱᕕᒃᓴᖃᖅᑎᑕᐅᓚᐅᖅᐳᑦ ᐱᑎᑦᑎᔪᓐᓇᖅᑎᑕᐅᓪᓗᑎᒃ ᑎᑎᕋᖅᓯᒪᔪᓂᒃ 

ᐱᓇᔫᑎᒋᔭᐅᔪᓂᒃ ᐱᔾᔪᑎᖃᕐᓗᑎᒃ ᐱᓇᔫᑎᒋᔭᐅᔪᓂᒃ ᓄᕕᐱᕆ 10, 2016-ᒧᑦ ᑎᑭᓪᓗᒍ. ᐱᓇᔫᑎᒋᔭᐅᔪᓂᒃ 

ᐱᔪᖃᓚᐅᙱᓚᖅ.  

 

QEC−ᒃᑯᑦ ᑭᐅᓚᐅᖅᐳᑦ ᑐᓴᖅᑕᐅᔪᒪᔪᓄᑦ ᑐᓂᔭᐅᓚᐅᖅᑐᓂᒃ URRC−ᑯᓐᓄᑦ ᐱᔾᔪᑎᖃᖅᖢᑎᒃ ᐱᓇᔫᑎᒋᔭᐅᔪᒥᒃ 

ᓄᕕᐱᕆ 17, 2016−ᖑᑎᓪᓗᒍ.  

 

URRC−ᑯᑦ ᐃᓱᒪᒃᓴᖅᓯᐅᕐᓂᕆᔭᖓᑦ ᑕᒪᑐᒧᖓ ᐱᔾᔪᑕᐅᔪᒧᑦ ᐋᖅᑭᒃᑕᐅᓯᒪᕗᑦ ᑖᒃᑯᓇᓂ ᐅᓂᒃᑲᐅᓯᕐᓂ. 

 

 

4.0 ᐱᓇᔫᑦ ᐃᓱᒪᒋᔭᐅᓂᖓ 

 

QEC-ᒃᑯᑦ ᐱᑎᑦᑎᓚᐅᖅᐳᑦ, ᑕᒪᓐᓇ ᐃᓚᒋᔭᐅᑎᑕᐅᓪᓗᓂ ᐱᓇᔫᑎᒧᑦ, ᖃᖓᒃᑰᕋᔭᕐᓂᖏᓐᓂᒃ ᑎᑎᕋᖅᓯᒪᔪᓂᒃ 

ᖃᔅᓯᐅᓂᐊᕋᓱᒋᔭᐅᔪᓂᒃ ᑕᖅᑭᑕᒫᑦ ᖃᔅᓯᐅᓂᐊᕐᓂᕆᔭᖏᓐᓂᒃ ᐅᖅᓱᐊᓗᖕᒧᑦ ᐊᑭᖏᓐᓄᑦ ᓱᕐᕋᔾᔭᐃᒃᑯᑎᒥᒃ ᒫᔾᔨ 31, 

2017 ᑎᑭᓐᓇᓱᖕᓂᖓᓄᑦ, ᓇᓗᓇᐃᔭᖅᓯᒪᓗᑎᒃ ᖃᔅᓯᐅᓂᕆᔭᖏᓐᓄᑦ ᐱᓇᔫᑎᑉ ᐅᑎᖅᑎᑦᑎᓂᕐᒧᑦ 

ᐊᑐᖅᑕᐅᓇᔭᖅᑐᒧᑦ. QEC−ᒃᑯᑦ ᐅᖃᖅᐳᑦ ᑕᒪᒃᑯᐊ ᖃᖓᒃᑰᕐᓂᖓᓄᑦ ᐊᑐᖅᑕᐅᕙᓪᓕᐊᓇᔭᖅᑐᑦ 

ᑐᙵᕕᖃᖅᑎᑕᐅᓂᖏᓐᓂᒃ ᐅᑯᓄᖓ ᑐᓴᖅᑕᐅᔪᒃᓴᓄᑦ ᑲᖐᒋᔭᐅᔪᓄᓪᓗ:  

 

1 ᐃᓗᐃᑦᑐᑦ ᐅᖅᓱᐊᓘᑉ ᐊᑭᖏᑦ: ᓯᕗᓪᓕᖅᐹᖅᓯᐅᑎᑦ ᐊᑭᓪᓚᑦᑖᖓ ᐃᓗᐃᑦᑑᓗᑎᒃ ᐅᖅᓱᐊᓗᐃᑦ  

  ᐅᖅᓱᐊᓗᒃᑖᖑᓇᔭᖅᑐᑦ ᐊᑭᖏᓪᓗ 2016−ᒥ ᐅᒥᐊᕐᔪᐊᖅ ᑎᑭᑦᑕᖅᑎᓪᓗᒍ. ᖃᓅᓂᐅᕋᓱᒋᔭᐅᓂᖏᑦ  

  ᐃᓗᐃᑦᑐᑦ ᐅᖅᓱᐊᓗᒃ ᐅᖅᓱᐊᓗᒃᑖᖑᓂᐊᖅᑐᖅ 2016−ᒥ ᐊᒥᐊᒃᑯᒧᑦ ᐅᒥᐊᕐᔪᐊᒃᑯᑦ  

  ᐅᖅᓱᐊᓗᒃᑖᒃᑲᓐᓂᓚᐅᙱᓐᓂᖏᓐᓂᒃ ᑲᖐᒋᔭᐅᕗᑦ ᐊᔾᔨᖏᓐᓂᒃ ᐊᑭᖃᕋᔭᕐᓂᖏᓐᓂᒃ 2016−ᒥ  

  ᐊᑐᖅᑕᐅᓚᐅᓯᒪᔪᓄᑦ.  

2. ᐊᑭᒋᖁᔭᐅᔪᑦ ᐅᖅᓱᐊᓘᑉ ᐊᑭᖏᑦ: ᑖᒃᑯᐊᓪᓚᑦᑖᑦ ᐊᑭᒋᖁᔭᐅᔪᑦ ᐅᖅᓱᐊᓘᑉ ᐊᑭᖏᑦ ᔪᓚᐃ 2016−ᒧᑦ 

ᑎᑭᖦᖢᒍ. ᐊᑭᒋᖁᔭᐅᔪᑦ ᐅᖅᓱᐊᓗᖕᒧᑦ ᐊᑭᖏᑦ ᐊᑭᒋᓂᐊᕋᓱᒋᔭᐅᔪᒧᑦ ᓱᕐᕋᔾᔮᕋᓱᒋᔭᐅᙱᑦᑐᖅ ᐊᑭᖓ 

ᓯᕗᓪᓕᕐᒥ ᐊᑭᒋᑎᑕᐅᓚᐅᖅᑐᓄᑦ.  

3. ᐅᖅᓱᐊᓗᒃ ᓈᓴᖅᑕᐅᓂᖓ: ᐊᑭᒋᓛᕋᓱᒋᔭᐅᔪᑦ ᐅᖅᓱᐊᓘᑉ ᐊᑭᖏᑦ ᐊᒃᑐᐊᓂᖃᖅᐳᑦ 

ᐅᕿᙱᓐᓂᖅᓯᐅᖅᑕᐅᓯᒪᔪᓄᑦ ᐅᖅᓱᐊᓘᑉ ᐊᑭᒋᑎᑕᐅᕙᒃᑐᒧᑦ ᑐᙵᕕᖃᖅᖢᓂ ᐅᖅᓱᐊᓘᑉ 

ᓈᓴᖅᑕᐅᓯᒪᔪᒧᑦ ᐊᒻᒪ ᐃᓗᐃᑦᑐᕐᒧᑦ ᐅᖅᓱᐊᓗᖕᒧᑦ ᐊᒻᒪ ᐊᑭᒋᖁᔭᐅᔪᒧᑦ ᐅᖅᓱᐊᓗᒃᑖᖑᕙᓪᓕᐊᔪᒧᑦ.   

4. ᓂᐅᕐᕈᑕᐅᔪᑦ ᐊᐅᓚᔾᔭᒋᐊᖅᑕᐅᔪᓪᓗ: QEC-ᒃᑯᑦ ᖃᖓᑦᑎᐊᓕᓴᐅᓛᖅ ᐊᐅᓚᔾᔭᒋᐊᕈᑎᓄᑦ ᓂᐅᕐᕈᑕᐅᔪᓪᓗ 

ᖃᓅᓛᕋᓱᒋᔭᐅᔪᑦ. 

 

QEC ᐅᖃᓚᐅᖅᐳᑦ ᐱᐅᓯᕆᔭᐅᕗᕉᖅ ᓂᐅᕕᖅᐸᒃᖢᑎᒃ ᐅᖅᓱᐊᓗᖕᒥᓄᓇᕗᑦ ᒐᕙᒪᒃᑯᓐᓂ (GN), ᐅᖅᓱᐊᓗᓕᕆᔨᒃᑯᑦ 

(PPD) ᐅᕝᕙᓘᓐᓃᑦ ᑳᓐᑐᓛᒃᑕᐅᓯᒪᔪᑦ ᑭᒡᒐᖅᑐᐃᔨᖏᑦ; ᐅᖅᓱᐊᓗᓕᕆᔨᒃᑯᑦ ᐱᓇᔪᓲᖑᙱᑦᑐᑦ ᖃᓄᑐᐃᓐᓇᖅ 

ᐊᑭᓕᖅᓱᖅᑕᐅᓯᒪᔪᓄᑦ ᐃᓗᐃᑦᑐᓄᑦ ᐅᖅᓱᐊᓗᖕᒥ ᓂᐅᕕᐊᕆᓲᒥᓂᒃ QEC−ᒃᑯᓐᓄᑦ ᐋᔩᖃᑎᖃᕈᓐᓇᖅᖢᑎᒡᓗ 

ᐊᑲᐅᓛᒥᒃ ᐊᑭᒥᒃ ᐅᖅᓱᐊᓗᖕᒧᑦ ᐃᓱᒪᒋᓗᒍ ᐊᖏᑎᒋᓂᖓ ᓂᐅᕕᐊᖑᔪᑦ.  

 

QEC−ᒃᑯᑦ ᐅᖃᖅᓯᒪᕗᑦ ᐱᕙᒌᔭᕐᓂᐊᕐᓂᕋᖅᖢᑎᒃ ᑭᐅᔾᔪᑎᒃᓴᒥᓂᒃ, ᖁᓪᓕᒃᑯᑦ ᓇᓗᓇᐃᖅᓯᓚᐅᖅᐳᑦ 

ᐱᕐᔪᐊᖑᙱᑦᑐᓂᒃ ᓄᑖᙳᕆᐊᓕᖕᓂᒃ ᐋᖅᑭᒃᓱᖅᓯᒪᔭᖏᓐᓄᑦ ᐅᑯᓂᖓ ᓴᖅᑭᔾᔪᑕᐅᒋᐊᖃᓚᐅᖅᑐᓄᑦ:   

 

● ᕿᒥᕐᕈᔭᐅᑎᓪᓗᒍ ᓂᐅᕕᐊᖑᔪᑦ ᓇᓗᓇᐃᖅᓯᔾᔪᑎᖏᑦ QEC−ᒃᑯᑦ ᐅᔾᔨᕈᓱᓚᐅᖅᐳᑦ 2015/16 

ᓂᐅᕐᕈᑕᐅᓚᐅᖅᑐᑦ ᓇᓗᓇᐃᖅᓯᒪᓂᖏᑦ ᐋᖅᑭᒋᐊᖅᓯᒪᙱᓐᓂᖏᓐᓂᒃ ᓯᕗᓪᓕᕐᒥ ᐊᑭᒋᔭᐅᓚᐅᖅᑐᓄᑦ 

ᐃᓚᓕᐅᔾᔭᐅᓯᒪᔪᓄᑦ ᒫᔾᔨ 2016-ᒥ ᐱᓇᔫᑎᒧᑦ.  

● ᐊᑭᒋᓂᐊᕋᓱᒋᔭᐅᔪᖅ ᑎᑎᕋᖅᓯᒪᔪᖅ ᐊᓯᐅᔨᔭᐅᔪᖅ ᐊᒻᒪ ᐅᖅᓱᐊᓗᒃᑖᕐᕕᖕᒥ ᐱᔨᑦᑎᕈᑎᓄᑦ ᐳᓴᓐᑎᖓ 

ᐊᑭᒋᓂᐊᕋᓱᒋᔭᐅᔪᒧᑦ ᑕᖅᑭᓄᑦ ᑕᒻᒪᖅᑕᖅᓯᒪᓪᓗᑎᒃ ᐊᑐᓚᐅᕐᓂᖏᓐᓄᑦ ᐳᓴᓐᑎᓂᒃ ᑐᙵᕕᖃᖅᖢᑎᒃ 

ᓂᐅᕐᕈᑕᐅᔪᑦ ᐳᓴᓐᑎᖏᓐᓂᒃ ᐊᐅᓚᔾᔪᑎᓄᑦ ᐳᓴᓐᑎᖓ ᐊᑐᖅᑕᐅᖏᙶᖅᖢᓂ.  

 

● ᕿᑐᕐᖏᐅᕈᑎᖓ ᐊᑭᓕᕆᐊᓕᒃ ᓈᓴᖅᑕᐅᓯᒪᔪᖅ ᐋᖅᑭᒋᐊᖅᑕᐅᓚᐅᙱᒻᒪᑦ ᓈᒻᒪᒃᓯᓕᖅᑕᐅᓚᐅᙱᒻᒪᑕ 

ᐊᓯᔾᔨᖅᓯᒪᔪᓄᑦ ᑲᓇᑕᒥ ᑮᓇᐅᔭᒃᑯᕕᖃᕐᕕᖕᒥ ᐊᑭᒋᑎᑕᖏᓐᓄᑦ.  

 

QEC−ᒃᑯᑦ ᐅᖃᓚᐅᐳᑦ,  ᐊᑐᕐᓗᒍ ᓄᑖᙳᕆᐊᖅᓯᒪᔪᖅ ᓇᓗᓇᐃᖅᓯᔾᔪᑎᑦ ᓇᓗᓇᐃᖅᓯᔾᔪᑕᐅᓇᔭᓚᐅᕐᒪᑦ FSR−ᒧᑦ 

ᐅᑎᖅᑎᑕᐅᓂᒃᓴᒧᑦ 5.22 cents ᑕᒪᐃᓐᓄᑦ kWh−ᓄᑦ ᐊᔾᔨᐸᓗᒋᑎᓐᓂᐊᕐᓗᒋᑦ 5.26 cents ᑕᒪᐃᓐᓄᑦ kWh−ᓄ 

ᑐᒃᓯᕋᐅᑕᐅᓚᐅᖅᑐᓄᑦ ᐅᑐᐱᕆ 7, 2016−ᒥ. ᑕᐃᒪᐃᒃᑲᓗᐊᖅᑎᓪᓗᒍ, QEᒃᑯᑦ ᓇᓗᓇᐃᖅᓯᓚᐅᖅᐳᑦ 

ᐊᓯᔾᔩᔪᒪᙱᓐᓂᖏᓐᓂᒃ ᐅᑎᖅᑎᑕᐅᔪᒃᓴᒥᒃ 5.26 cents ᑕᒪᐃᓐᓄᑦ kWh ᐃᓱᒪᒋᓪᓗᒋᑦ ᐊᔾᔨᒌᙱᓐᓂᖏᑦ ᑖᒃᑯᐊ 

ᒪᕐᕉᒃ ᒥᒃᓴᐅᓴᒃᓯᒪᔫᒃ ᐃᓱᒫᓗᖕᓇᙱᒻᒪᑦ (1% ᑐᖔᓂ ᐊᔾᔨᒌᙱᓐᓂᖏᓐᓄᑦ). ᓱᓕᒃᑲᓐᓂᖅ, ᑐᒃᓯᕋᐅᑕᐅᓯᒪᔪᖅ 

ᐊᑭᒋᖁᔭᐅᔪᒧᑦ ᐅᑎᖅᑎᑕᐅᔪᒃᓴᖅ ᐊᔾᔨᒋᓇᔭᙱᒻᒪᒍ ᐊᑭᒋᓂᐊᕋᓱᒋᔭᐅᔪᒧᑦ ᐅᑎᖅᑎᑕᐅᔪᒃᓴᑉ ᐊᑭᖓᓄᑦ ᐊᒻᒪ 

ᖃᓄᑐᐃᓐᓇᖅ ᐊᔾᔨᒌᙱᓐᓂᖏᑦ ᐊᑭᒋᖁᔭᐅᔪᒧᑦ ᑕᑯᒃᓴᐅᓛᕐᒪᑕ FSR ᑮᓇᐅᔭᑦ ᓇᓕᖅᑲᖏᓐᓂᒃ 

ᐃᓚᓕᐅᔾᔭᐅᓛᖅᖢᑎᒡᓗ ᑭᖑᓪᓕᕐᒥ FSR ᓄᑖᙳᕆᐊᖅᓯᒪᔪᑦ ᑐᓐᓂᖅᑯᑕᐅᖕᒥᒃᐸᑕ.  

URRC−ᑯᒃ ᕿᒥᕐᕈᓯᒪᕗᑦ QEC−ᒃᑯᑦ ᑲᑎᖅᓱᖅᓯᒪᔭᖏᓐᓂᒃ FSR−ᒧᑦ ᐅᑎᖅᑎᑕᐅᔪᒃᓴᑦ ᐊᑐᖅᑕᐅᓇᔭᖅᑐᒧᑦ 

ᓈᒻᒪᒃᓴᖅᖢᑎᒡᓗ ᑖᒃᑯᓂᖓ ᐱᓕᕆᔾᔪᓯᕐᓂᒃ ᑲᑎᖅᓱᖅᑕᐅᓯᒪᔪᓂᒡᓗ ᐊᑐᖅᑕᐅᔪᑦ ᓈᒻᒪᖕᓂᖏᓐᓂᒃ ᒪᓕᒃᖢᑎᒡᓗ 

ᑭᖑᓂᑦᑎᓐᓂ ᐱᓕᕆᐊᖑᖃᑦᑕᖅᓯᒪᔪᓄᑦ.   

ᕿᒥᕐᕈᔭᐅᑎᓪᓗᒍ ᐱᓇᔫᑦ QEC−ᒃᑯᑦ ᑐᓴᒐᒃᓴᓄᑦ ᑭᐅᓯᒪᔭᖏᑦ, URRC−ᑯᑦ ᐃᒪᓐᓇ ᐋᖅᑭᒃᓯᓯᒪᓕᖅᐳᑦ  ᑖᓐᓇ  

ᐅᑎᖅᑎᑕᐅᓇᔭᖅᑐᖅ ᐱᓇᔫᑕᐅᔪᖅ  ᐅᑐᐱᕆ 1, 2016−ᒥᑦ ᒫᔾᔨ 31, 2017−ᒧᑦ ᓈᒻᒪᖕᓂᖓᓂᒃ ᐃᓄᖕᓄᓪᓗ 

ᐱᓕᕆᐊᒃᑯᒥᒋᔭᐅᓪᓗᓂ.  

 

 

5.0 ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᑦ ᐊᑐᓕᖁᔭᖏᑦ  

 

1. ᑎᑎᕋᖅᓯᒪᓂᖓ 13. (1) ᐱᖁᔭᕐᒥ ᐅᖃᖅᓯᒪᖕᒪᑦ: 

ᕿᒥᕐᕈᔩᑦ ᑲᑎᒪᔨᖏᑦ, ᐅᖃᖃᑦᑕᕐᓂᐊᖅᐳᑦ ᒥᓂᔅᑕᒧᑦ ᐊᑐᓕᖁᔭᖏᓐᓂᒃ ᐃᒪᐃᑎᑦᑎᔪᓂᒃ:  

 

a)  ᐊᑐᓕᖅᑎᑕᐅᓂᖓ ᑐᒃᓯᕋᐅᑕᐅᓯᒪᔪᑦ ᐊᑭᒋᖁᔭᐅᔪᒧᑦ ᐊᑭᓕᖅᑕᐅᔪᒃᓴᒧᓪᓘᓐᓃᑦ  

   ᐊᑐᕈᓐᓇᕆᐊᖃᖅᐳᖅ; 

b)  ᐊᑐᓕᖅᑎᑕᐅᓂᖓ ᑐᒃᓯᕋᐅᑕᐅᓯᒪᔪᑦ ᐊᑭᒋᖁᔭᐅᔪᒧᑦ ᐊᑭᓕᖅᑕᐅᔪᒃᓴᐅᓪᓘᓐᓃᑦ   

   ᐊᑐᕈᓐᓇᕆᐊᖃᙱᓚᖅ, ᐅᕝᕙᓘᓐᓃᑦ 

c)  ᐊᓯᐊᓂᒃ ᐊᑭᒋᖁᔭᐅᔪᒧᑦ ᐊᑭᓕᒐᒃᓴᒥᒡᓘᓐᓃᑦ ᓇᓗᓇᐃᖅᑕᐅᓯᒪᔪᒥᒃ ᕿᒥᕐᕈᔨᓂᑦ ᑲᑎᒪᔨᓂᑦ    

   ᐊᑐᓕᖅᑎᑕᐅᔪᓐᓇᕐᓗᓂ. 

 

ᒪᓕᒃᖢᒋᑦ ᖁᓛᓃᑦᑐᑦ, URRC−ᑯᑦ ᐊᑐᓕᖁᔨᕗᑦ ᐅᖅᓱᐊᓗᖕᒧᑦ ᐊᑭᖓᓄᑦ ᓱᕐᕋᔾᔭᐃᒃᑯᑎ ᐊᑭᖃᖅᑎᒋᔪᖅ 5.26 

cents ᑕᒪᐃᓐᓄᑦ KWh-ᓄᑦ ᐊᖏᖅᑕᐅᖁᓪᓗᒍ QEC−ᒃᑯᓐᓄᑦ, ᐅᑐᐱᕆ 1, 2016−ᒥ ᒪᔾᔨ 31, 2017−ᒧᑦ.   

 

2. ᑕᕝᕙᓂ ᐅᓂᒃᑲᐅᓯᕐᒥ ᐊᑭᕋᖅᑐᓕᕈᑕᐅᔾᔮᙱᓚᑦ URRC−ᑯᓐᓄᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐊᓯᖏᓐᓂᒃ 

ᐃᓱᒪᒋᔭᒃᓴᓂᒃ ᐱᔾᔪᑎᖃᕐᓗᑎᒃ QEC−ᒃᑯᓐᓂ.  

 

 

ᓄᓇᕗᒻᒥ ᐆᒻᒪᖅᑯᑎᑦ ᐊᑭᖏᓐᓂᒃ ᕿᒥᕐᕈᔨᑦ ᑲᑎᒪᔨᓂᙶᖅᖢᖓ  

 

 

 

 

        ______________________________ 

      ᐅᓪᓗᖅ:  ᑎᓯᐱᕆ 9, 2016 

          ᐋᓐᑐᓂ ᕉᔅ  

          ᑲᑎᒪᑎᑦᑎᔨ  


